
2020թ․ մարտի 4-6-ը տեղի ունեցավ «Իրավունքի կողմ» 
իրավապաշտպան ՀԿ-ի կողմից կազմակերպվող 4-րդ «Տրանս 
ճամբարը», որը նախատեսված էր տրանս անձանց, նրանց ընտանիքի 
անդամների և տրանս անձանց իրավունքների համար պայքարող 
ակտիվիստների համար։

Դասընթացի նպատակն էր նպաստել տրանսգենդեր համայնքի 
կարողությունների զարգացմանը, քաղաքացիական, 
սոցիալ-մշակութային և հասարակական կյանքում նրանց ակտիվ 
ներգրավվածությանը, խթանել տրանս անձանց ընտանիքներում 
խարանի և խտրականության նվազեցումը:

Դասընթացի առաջին օրը բացման խոսքով հանդես եկավ «Իրավունքի կողմ» 
իրավապաշտպան ՀԿ հիմնադիր նախագահ Լիլիթ Մարտիրոսյանը, նա ողջունեց 
մասնակիցներին, իր երախտագիտությունը հայտնեց նրանց ներկա գտնվելու 
համար, հավատացրեց, որ դասընթացներից հետո մասնակիցները կհեռանան նոր 
գիտելիքներով, ակնկալիքներով և հեռանկարներով։ Լիլիթ Մարտիրոսյանն 
առանձնակի շեշտեց ճամբարին առաջին անգամ մասնակցող ծնողների 
կարևորությունը և շնորհակալություն հայտնեց մասնակիցներին իրենց 
երեխաներին աջակցելու համար, նա հույս հայտնեց, որ հաջորդ ճամբարին ավելի 
շատ ծնողներ ներկա կգտնվեն, ովքեր պատրաստ կլինեն պայքարելու 
Հայաստանում իրենց տրանս և ԼԳԲԻՔ երեխաների իրավունքների լիիրավ 
կիրարկման համար։

Ողջույնի խոսքից հետո մասնակիցները բուռն քննարկում ծավալեցին 
սեռականության փորձագետի հետ, ում օգնությամբ յուրացրին 
«Սեռականություն» թեման, ծանոթացան սեռականության հիմնական 
հասկացությունների հետ, ինչպիսիք են՝ կենսաբանական սեռը, սեռական 
վարքագիծը, գենդերը, սեռական կողմնորոշվածությունը, ծանոթացան սեռական 
կողմնորոշվածության և գենդերի տեսակներին, հիմնական թեմային զուգահեռ 
մասնակիցները սովորեցին ինչպես ձեռք բերել քննադատական մտածելակերպ, 
որպեսզի ցանկացած հարցին կարողանան տալ առավելագույնս ծանրակշիռ 
պատասխան, որը հիմնված կլինի սեփական, հանրային և միջազգային փորձի 
վրա։ Իսկ վերջում դասընթացավարը կազմակերպեց խաղ-վարժանք, որի 
ընթացքում մասնակիցները կարողացան բացահայտել իրենց ինքնության 
վերաբերյալ այնպիսի մանրամասներ, որոնց երբևէ ուշադրություն չէին դարձրել, 
խաղը նպաստեց նաև մասնակիցների միջև սառույցի հալմանը և 
միջհամայնքային մերձեցմանը։

Օրվա ավարտին մասնակիցները դասընթացավարների և Լիլիթ Մարտիրոսյանի 
հետ ամփոփեցին և գնահատեցին ստացած գիտելիքները և իրենց 
առաջարկությունները ներկայացրին կրթական ընթացքն էլ ավելի նպաստավոր 
դարձնելու համար։



Երկրորդ աշխատանքային օրը սկսվեց նախորդ օրվա ամփոփմամբ, մասնակիցներին հանձնարարված 
էր պատմել նախորդ օրվա թեմաներից ամենաազդեցիկ հատվածները, որը վերջիններս հաջողությամբ 
հաղթահարեցին։

Դասընթացի երկրորդ օրը նվիրված էր մարդու իրավունքներին և քաղաքացիական 
ներգրավվածությանը։ Թեմայի շրջանակներում մասնակիցները զրուցեցին Մարդու իրավունքների 
համընդհանուր հռչակագրից, քննարկեցին ինչպես լինել ակտիվ և պատասխանատու քաղաքացի և 
նպաստել հավասար իրավունքների տարածմանը։ Թեման բուռն քննարկումների պատճառ դարձավ․ 
մասնակիցներին հուզող հարցերն արժանացան համապարփակ պատասխանի։

Օրվա երկրորդ կեսին մասնակիցները տեղեկացան, թե ինչպիսի անվճար կրթական 
հնարավորություններ կան ՀՀ-ում, ինչպես օգտվել այդ հնարավորություններից և ինչպես կազմել 
գրագետ ինքնակենսագրական ու մոտիվացիոն նամակ։ Մասնակիցները խաղացին դերային խաղ, որի 
ընթացքում նրանք ԻԿՀԿ թիմին ներկայացրին իրենց ինքնակենսագրականներն ու մոտիվացիոն 
նամակները և հարցազրույցի հրավիրվեցին մտացածին աշխատանքի ընդունվելու համար։ 
Յուրաքանչյուր մասնակցի հարցազրույցից հետո դասընթացավարները նշեցին, թե տվյալ մասնակիցը 
ինչ սխալներ է թույլ տվել ինքնակենսագրականը կազմելիս և հարցազրույցի ընթացքում, որպեսզի 
աշխատանքի ընդունվելիս նրանք խուսափեն այդ սխալները կրկնելուց։

Երկրորդ աշխատանքային օրը թերևս երեք աշխատանքային օրերից ամենաէմոցիոնալն էր. խոսում էին 
տրանս և ԼԳԲԻՔ անձանց ծնողները։ Այս քննարկման ընթացքում ծնողները պատմեցին իրենց տրանս 
և ԼԳԲԻՔ երեխաների պատմությունը, թե ինչպես են նրանք իմացել այդ մասին, ինչպես են արձագանքել 
և այժմ ինչպիսի հարաբերություններ ունեն իրենց երեխաների հետ։ Սա մի հարթակ էր, որի ընթացքում 
ծնողներն ու երեխաները կարողացան արտահայտել սրտում կարծրացած հարցերը, իրենց 
զգացմունքներն ու ապրումները, յուրաքանչյուր խոսքի ամփոփումից հետո ծնողները մեծ 
ոգևորությամբ գրկախառնվում էին իրենց երեխաների հետ և միմյանց գովասանքի խոսքեր ասում։

Երկրորդ օրը Լիլիթ Մարտիրոսյանը նախատեսել էր պանել-քննարկում, որի ընթացքում մասնակիցներն 
իրենց հուզող հարցերն ուղղեցին հորմոնաթերապիայի, սեռափոխության և սեքս աշխատանքի 
իրավական կարգավորումների վերաբերյալ։

Երրորդ օրը նույնպես սկսվեց նախորդ օրվա ամփոփմամբ, այնուհետև նախատեսված էր «Տրանս 
ակտիվիզմի վիճակը Հայաստանում» թեմայով քննարկում, որը վարում էր տրանսգենդեր ակտիվիստ 
Լիլիթ Մարտիրոսյանը։ Վերջինս ներկայացրեց իր և ԻԿՀԿ թիմում աշխատող այլ ԼԳԲՏ ակտիվիստների 
անցած ուղղին, հետագա քայլերը և խրախուսեց նոր ակտիվիստների հավաքագրումն ու ներգրավումը 
կարողությունների զարգացման և իրավունքների պաշտպանության գործընթացում։

Դասընթացի ավարտին Լիլիթ Մարտիրոսյանը մեկ անգամ ևս շնորհակալություն հայտնեց դասընթացը 
ֆինանսավորող կազմակերպությանը, մասնակիցներին, դասընթացավարներին և ԻԿՀԿ ողջ 
անձնակազմին՝ մասնակիցներին հանձնելով վկայականներ։

«Ամեն ինչ կազմակերպված էր իդեալական, միայն կցանկանայի, որպեսզի նմանօրինակ հանդիպումներն 
ավելի հաճախակի բնույթ կրեն» — ԼԳԲՏ ակտիվիստ։

«Թե դասընթացի թեմաները, թե դասընթացավարների հմտությունները գերազանց էին, չեմ կարող չնշել 
նաև հյուրանոցի բարձր սպասարկումը, պարզապես շնորհակալ եմ»։ —Տրասնգենդեր ակտիվիստ։

«Սա պարզապես անփոխարինելի հարթակ էր, որտեղ ես ճանաչեցի իմ երեխային նորովի, հասկացա նրա 
խնդիրները, որոնց գոյության մասին մինչ այս չէի էլ իմացել, հիմա գիտեմ, որ պայքարելու եմ իմ երեխայի 
և նրա նման բազմաթիվ այլ երեխաների իրավունքների համար մինչև վերջ» — Տրանսգենդեր երեխայի 
ծնող։

«Ես ցանկանում եմ, որպեսզի նման հավաքներն ավելի հաճախ կազմակերպվեն, քանի որ ինքս չլինելով 
ԼԳԲՏ համայնքի անդամ, հասկանում եմ, թե որքան կարևոր և ուսուցողական են այսպիսի հավաքները 
հենց համախոհների համար» — Տրանս համախոհ։

«Իրավունքի կողմ» իրավապաշտպան հասարակական կազմակերպությունը իր խորին 
շնորհակալությունն է հայտնում բոլոր մասնակիցներին և հույս հայտնում մոտ ապագայում տեսնել 
նրանց տրանս անձանց իրավունքների պաշտպանությամբ զբաղվող ակտիվիստների առաջնագծում։

      ՀԱՆՐԱՅԻՆ ՀԱՅՏԱՐԱՐՈՒԹՅՈՒՆ 
          ՀՈՄՈՖՈԲԻԱՅԻ, ԲԻՖՈԲԻԱՅԻ 
    ԵՎ ՏՐԱՆՍՖՈԲԻԱՅԻ ԴԵՄ ՊԱՅՔԱՐԻ 
       ՄԻՋԱԶԳԱՅԻՆ ՕՐՎԱՆ ՆՎԻՐՎԱԾ

Մայիսի 17-ն ամբողջ աշխարհում նշվում է որպես հոմոֆոբիայի, բիֆոբիայի և տրանսֆոբիաի դեմ 
պայքարի միջազգային օր։
 
Ցավոք, Հայաստանում դեռ տրանսգենդեր անձիք ամեն օր բախվում են խտրականության, խարանի 
և բռնության կյանքի բոլոր ոլորտներում իրենց գենդերային ինքնության և ինքնաարտահայտման 
պատճառով: Հայաստանում տրանսգենդեր անձիք չունեն հավասար հնարավորություններ և 
միջոցներ կրթություն ստանալու, աշխատելու, առողջապահական ծառայություններից օգտվելու, 
ամուսնանալու և այլն։ Դեռ դպրոցական տարիքից, տրանսգենդեր անձիք ենթարկվում են 
ծաղրանքի, դառնում են ատելության կոչերի, բռնությունների խարանի և խտրականության զոհեր:

Անցյալ երկու տարիների ընթացքում մենք փաստագրել ենք 100-ից ավել ատելության հողի վրա 
գենդերային հիմքով հանցագործությունների դեպք։ Միայն այս տարի «Իրավունքի Կողմ» 
իրավապաշտպան հասարակական կազմակերպությունը գրանցել է երկու հարձակման դեպք 
տրանսգենդեր կանանց վրա, երկու դեպքում էլ տուժողները ստացել են ծանր մարմնական 
վնասվածքներ։ 

Ցավալի փաստ է նաև, որ որոշ զանգվածային լրատվության միջոցներ, քաղաքացիական  
հասարակության ներկայացուցիչներ, և շատ քաղաքական գործիչներ խրախուսում և տարածում են 
տրանսֆոբիա, ատելություն և բռնություն տրանս անձանց նկատմամբ:  

Ատելության հողի վրա գենդերային հիմքով հանցագործություններին, խտրականությունից 
պաշտպանված լինելուն, գենդերի իրավական ճանաչմանը, սեռափոխության 
վիրահատությանը և հորմոնաթերապիային առընչվող իրավական ակտերի բացակայության 
պատճառով՝ սահմանափակվում են տրանսգենդեր անձանց հիմնարար ազատություները, 
ինչպիսիք են ազատ տեղաշարժի իրավունքը, կրթություն ստանալու իրավունքը, ընտանիք 
կազմելու իրավունքը և այլն: Այս հիմնախնդիրները մեկուսացնում են տրանսգենդեր անձանց 
հասարակությունից, տրանսգենդեր անձիք շատ դեպքերում  վարում են փակ կյանք, 
ենթարկվում ծաղրանքի և ատելության:

«Իրավունքի կողմ» իրավապաշտպան հասարակական կազմակերպությունը կոչ է անում 
պետական մարմիներին, քաղաքական կուսակցություններին, քաղաքացիական 
հասարակության ներկայացուցիչներին, զանգվածային լրատվության միջոցներին և այլ 
շահագրգիռ անձանց դրսևորել քաղաքական և քաղաքացիական կամք՝ ձեռնարկելու համար 
համապատասխան օրենսդրական, կրթական, առողջապահական և հասարակական 
փոփոխություններ ի բարօրություն և հավասարություն տրանսգենդեր անձանց։ 
Տրանսգենդեր անձիք համահավասար ՀՀ քաղաքացիներ են և ունեն այն բոլոր 
իրավունքները և ազատությունները ինչպես մնացած քաղաքացիները և պետք է ապրեն սիրո 
և համերաշխության մթնոլորտում։ Մենք հավատացած ենք, որ 21-րդ դարի՝ հեղափոխված և 

2020 թ. փետրվարի 25-ին՝ «Դատական օրենսգրքում և հարակից օրենքներում փոփոխություններ 
կատարելու մասին» լսումների ժամանակ, ԱԺ ամբիոնից ելույթ ունեցավ Երևանի ավագանու նախկին 
անդամ Սոնա Աղեկյանը:

Վերջինս շեղվելով օրակարգից և հավելյալ աղմուկ ու կեղծ օրակարգ ստեղծելու նպատակով գրպանից 
հանեց խնկամանն ու խունկ վառեց՝ ասելով․ «Մոտավորապես մեկ տարի առաջ այս բարձրագույն 
ամբիոնից, որը իմ երկրի գերագույն ամբիոնն է, պատմություն էին կերտում, և որևէ մեկը, ով այստեղ 
նստած էր, չէր փորձում այդ պատմություն կերտողի ձեռքը բռնել և տրանսգենդեր հանդիսացող անձին 
ասել, որ պատմություն այստեղ չեն կերտում, այստեղ պատմություն կերտում են օրենքներով, որոնք 
լինում են միայն հայրենասիրական և ազգային ոգով ոգեշնչված։ Ուստի, քանի որ իմ երկրում ազգային 
ժողովի ամբիոնը այս պահին պղծված է, ես հիմա այստեղ խնկարկում եմ անում և Ազգային ժողովի 
ամբիոնը մաքրում եմ բոլոր պղծություններից, որը կատարել է այստեղ տրանսգենդեր կոչվող անձը․․․» , 
չնայած այդ պահին լսումները նախագահող Վ․ Վարդանյանի՝ խնկարկումը դադարեցնելու և հրդեհային 
անվտանգության կանոններին հետևելու հորդորին, Ս․ Աղեկյանը միևնույնն է շարունակեց վառել 
խունկը, որից հետո անվտանգության աշխատակիցները ստիպված եղան դադարեցնել նրա ելույթն ու 
դուրս հրավիրել դահլիճից։

Ինչպես կարող ենք ենթադրել, չնայած նրան, որ Լիլիթ Մարտիրոսյանի ԱԺ ելույթից անցել է 
մոտավորապես մեկ տարի, սակայն կրքերը դեռևս չեն հանդարտվում և քաղաքական կարիերան 
ավարտած դեմքերը շարունակում են Լիլիթ Մարտիրոսյանի անունը շահարկել կեղծ օրակարգեր և 
անիմաստ իրարանցում ստեղծելու նպատակով։

Հիշեցնենք, որ անցյալ տարվա ապրիլի 5-ին ԱԺ-ում Լիլիթ Մարտիրոսյանի ելույթից հետո տարատեսակ 
կրոնական և ազգայնական խմբավորումներ և այդ խմբավորումների ներկայացուցիչներ բազմաթիվ 
սպառնալից ուղերձներ հնչեցրին Լիլիթ Մարտիրոսյանի հասցեին, կազմակերպեցին հավաքներ, 
քայլերթեր, փորձեցին խնկարեկել ԱԺ ամբիոնն ու նմանատիպ այլ վտանգավոր ակտիվություններ 
ցուցաբերեցին, ինչի պատճառով Լիլիթ Մարտիրոսյանը և իր ընտանիքն ու աշխատակազմը որոշ 
ժամանակով ստիպված եղան լքել երկիրն ու բազմիցս դիմել ոստիկանություն, սակայն այդ դիմումներից 
և ոչ մեկը մինչ օրս չի արժանացել արդարացի քննության և կամ պարզապես ընթացք չի ստացել։

ՆԱՐԵԿ ՄԱԼՅԱՆԻ ԴԵՄ
      ՔՐԵԱԿԱՆ ԳՈՐԾ է 
           ՀԱՐՈՒՑՎԵԼ 

Ապրիլի 23-ին «Իրավունքի կողմ» իրավապաշտպան ՀԿ էին 
դիմել տրանսգենդեր կանայք՝ Պ․-ն և Ա․Ղ-ն, հայտնելով, որ 
ֆեյսբուք և ինստագրամ սոցիալական ցանցերում մի շարք 
անձինք հրապարակել են իրենց անձնագրերի 
լուսանկարները՝ աձնագրային տվյալներով։
 
Այդ գործողությունների արդյունքում տրանսգենդեր կանայք 
ենթարկվել են առցանց հարթակում խտրականության և 
ատելության կոչերի, ստացել են բազմաթիվ սպառնալիքներ, 
ծաղրական և վիրավորական մեկնաբանություններ։ 
Այդ կապակցությամբ ԻԿՀԿ-ն հաղորդում էր ներկայացրել 
ՀՀ գլխավոր դատախազին հանցագարծության վերաբերյալ՝ 
ՀՀ քրեական օրենսգրքի 144-րդ հոդվածով նախատեսված՝ 
Մարդու անձնական կամ ընտանեկան գաղտնիք համարվող 
տեղեկություններն առանց նրա համաձայնության 
տարածելու համար։
 
Հաղորդման հիման վրա հարուցվել է քեական գործ, 
մասնավորպաես՝ Նարեկ Մալյանի կողմից տրանսգենդեր Է․
Պ․-ի անձնական տվյալները ապօրինի կերպով տարածելու 
համար։
 
Նշված արարքը պատժվում է տուգանքով՝ նվազագույն 
աշխատավարձի երկուհարյուրապատիկից մինչև 
հինգհարյուրապատիկի չափով, կամ կալանքով՝ մեկից երկու 
ամիս ժամկետով: 
 
Այս և այլ գործերի մանրամասներին ծանոթանալու համար 
հետևեք սոցիալական ցանցերի մեր պաշտոնական էջերին և 
կայքի տեղեկատվությանը։ 

 

RightSide

ՀԱՐՁԱԿՈՒՄ ՏՐԱՆՍԳԵՆԴԵՐ 
         ԿՆՈՋ ՎՐԱ ՏԱՇԻՐ 
               ՊԻՑՑԱՅՈՒՄ

2020թ. փետրվարի 4-ին, ժամը 18։00-ի սահմաններում, ք. Երևան Հյուսիային պողոտայում գտնվող 
«Տաշիր պիցցա» սննդի կենտրոնում տեղի է ունեցել հարձակում 4 տրանսգենդեր անձանց վրա, որի 
հետևանքով տրանսգենդեր կին Ա․Ք․-ն ստացել է մարմնական վնասվածքներ, մասնավորապես՝ քթի 
երկկողմանի կոտրվածք։

Այդ օրը տրանսգենդեր անձինք ժամանելով «Տաշիր պիցցա» սննդի կենտրոն միանգամից նկատել էին 
իրենց սպասարկող աշխատակցի ոչ բարեհամբույր, անգամ խտրական վերաբերմունքը վերջիններիս 
նկատմամբ: Աշխատակիցը նրանց սպասարկում էր ծաղրական տոնով՝ կենտրոնացնելով մյուս 
հաճախորդների ուշադրությունը տրանսգենդեր կանանց վրա։

Տրանսգենդեր ակտիվիստ Լիլիթ Մարտիրոսյանը խնդրել է հաստատության մենեջերին, որ վերջինս 
կարգի հրավիրի էթիկայի նորմերից զուրկ մատուցողին, սակայն, անգամ դրանից հետո մատուցողը 
շարունակել է հեգնել ու վատ սպասարկել տրանսգենդեր կանանց, Ա․Ք․-ն անձամբ զգուշացրել է իրենց 
սպասարկող մատուցողին, որ նա իրեն կարգի հրավիրի, սակայն տրանսգենդեր կինն այդ զգուշացումից 
հետո արժանացել է վիրավորական վերաբերմունքի և հայհոյանքների տարափի, որից հետո մատուցողը 
հենց սրահում՝ մնացած հաճախորդների ներկայությամբ, հարվածներ է հասցրել Ա․Ք․-ին՝ կոտրելով նրա 
քիթը։ Ինչից հետո սրահում գտնվող հաճախորդները խրախուսել են մատուցողի անօրինական 
գործողություններն ու նույնպես ցուցաբերել անհանդուրժող և խտրական վարքագիծ տրանսգենդեր 
կանանց նկատմամբ։ 

Լիլիթ Մարտիրոսյանի ահազանգով դեպքի վայր է ժամանել ոստիկանությունը և որոշում կայացրել 
բերման ենթարկել տրանսգենդեր կանանց և «Տաշիր պիցցա»-ի աշխատակցին կենտրոնի 
ոստիկանության բաժանմունք, որտեղ տուժած տրանսգենդեր կանայք ցուցմունք են տվել, որի հիման 
վրա սկսվել է նախաքննություն։

«Իրավունքի կողմ» իրավապաշտպան ՀԿ-ն խստորեն դատապարտում է ատելության և 
խտրականության հիմքով հանցագործությունները և խոստանում հետամուտ լինել դեպքերի հետագա 
զարգացմանը և գործերի արդար քննությանը։ «Իրավունքի կողմ» իրավապաշտպան ՀԿ-ն նաև կոչ է 
անում «Տաշիր պիցցա» պիցաների ցանցին վերանայել իրենց աշխատակիցների ոչ պրոֆեսիոնալ 
վարքագիծը և հաճախորդների հանդեպ ունեցած վերաբերմունքը և խստորեն պատժել նմանօրինակ 
վարքագիծ ունեցող աշխատակիցներին։ 

            ՀԱՐՁԱԿՈՒՄ 
         ՏՐԱՆՍԳԵՆԴԵՐ
              ԿՆՈՋ ՎՐԱ

Տրանսգենդեր համայնքը հայաստանյան իրականությունում մշտապես եղել է 
ամենախտրականացված խմբերից մեկը։ Այս օրհասական պահին անգամ տրանսֆոբ մարդիկ 
առիթը բաց չեն թողնում հերթական անգամ ապացուցելու իրենց խտրական վերաբերմունքը և 
ատելությունից կուրացած լինելը։

2020թ. ապրիլի 4-ին, տրանսգենդեր Հ-ն իր բնակարանում ենթարկվել է բռնության, 
ազատությունից ապօրինի զրկվել է երեք անձանց կողմից: 

Մասնավորապես, ոմն Ա., ով հանդիսանում է Հ.-ի ծանոթը, կեղծ պատրվակով իր ընկերների հետ 
միասին այցելել են Հ.-ին և նրանից պահանջել նախկինում իրենց բնակարանում վարձով 
բնակվելու գումարները, որոնք իրականում Հ-ն վճարել է: Ստանալով մերժում, Հ.-ն իր 
բնակարանում ենթարկվել է ազատությունից ապօրինի զրկման, արգելվել է նրա տեղաշարժը, 
նրանից վերցրել են իր բջջային հեռախոսները և ենթարկել են ծաղրուծանակի, ինչպես նաև Ա. 
անունով անձը իր հեռախոսով նկարահանել է Հ.-ին և սպառնացել վերջինիս մասին անձնական 
բնույթի տեղեկություններ տեղադրել համացանցում: 

Հ.-ի կողմից այդ ընթացքում ժամը 17:32-ին ոստիկանություն ահազանգ կատարվելուց հետո Ա.-ն 
և իր ընկերները, ինչպես նաև Հ.-ն գնացել են ոստիկանություն, որտեղ ոստիկանության 
ծառայողների կողմից կազմվել է Հ.-ին բերման ենթարկելու արձանագրություն 17:45-ին, չնայած 
այն հանգամանքին, որ Հ.-ն իր կամքով է գնացել այնտեղ: Ինչպես պարզվել է հետագայում, Ա.-ն 
և իր ընկերները նույնպես զանգահարել են ոստիկանություն ժամը 17:45-ին և հայտնել, թե իբր 
Հ.-ն խարդախություն է կատարել և վարձակալության դիմաց իր գումարները խուսափում է 
վճարելուց:

ՀՀ քրեական դատավարության օրենսգրքի 180-րդ հոդվածի 2-րդ մասի համաձայն՝ 
հանցագործություն կատարելու կասկածանքի բավարար հիմքերի առկայության դեպքում 
կարող են բերման և անձնական խուզարկության ենթարկվել անձինք, հետազոտման համար 
վերցվել նմուշներ, նշանակվել փորձաքննություն:

12



Այսինքն, պետք է արձանագրել, որ անձը կարող է բերման ենթարկվել միայն հանցագործություն 
կատարելու կասկածանքի բավարար հիմքերի դեպքում: Այնինչ, տվյալ պարագայում, Հ-ն չէր կարող 
բերման ենթարկվել, քանի որ առկա չի եղել հանցագործություն կատարելու բավարար հիմքեր, այն էլ 
այն դեպքում, երբ Ա.-ն և իր ընկերները ոստիկանություն զանգահարել են 17:45-ին և օբյեկտիվորեն 
հնարավոր չէր հենց նույն րոպեին բերման ենթարկել Հ.-ին: 

Ակնհայտ է, որ բերման արձանագրությունը Հ.-ի նկատմամբ կազմվել է սոսկ նրա ազատությունը 
ժամանակավորապես սահմանափակելու ոստիկանության ոչ իրավաչափ գործողությունը 
քողարկելու նպատակով, ինչը դատապարտելի է: 

Մարդու իրավունքների եվրոպական դատարանի նախադեպային իրավունքի հիման վրա` «քրեական 
մեղադրանք» հասկացությունը պետք է հասկացվի ոչ թե ձևական (փաստաթղթային), այլ 
բովանդակային (գործնական) իմաստով (Դեվեերն ընդդեմ Բելգիայի (Deweer v. Belgium) գործով 
վճիռ, 1980թ. փետրվարի 27, գանգատ թիվ 6903/75, կետ 44): Այսինքն` անձի նկատմամբ 
«մեղադրանքի» առկայության մասին կարող է վկայել նաև այնպիսի միջոցներ ձեռնարկելը, որոնք 
ենթադրում են հանցագործության մեջ կասկածանքի առկայություն, ինչպես նաև էականորեն 
ներգործում են կասկածվող անձի դրության վրա (Էկլեն ընդդեմ Գերմանիայի (Eckle v. Germany) 
գործով վճիռ, 1982թ. հուլիսի 15, գանգատ թիվ 8130/78, կետ 73, Շուբինսկին ընդդեմ Սլովենիայի 
(Šubinski v. Slovenia) գործով վճիռ, 2007թ. հունվարի 18, գանգատ թիվ 19611/04, կետ 62,Գ.Կ.-ն 
ընդդեմ Լեհաստանի (G.K. v. Poland) գործով վճիռ, 2004թ. հունվարի 20, գանգատ թիվ 38816/97, կետ 
98): Ընդ որում, մինչդատական վարույթի նկատմամբ Կոնվենցիայի 6-րդ հոդվածի 1-ին և 3-րդ 
կետերի կիրառման եղանակը պայմանավորված է տվյալ վարույթի առանձնահատկություններով 
(Շաբելնիկն ընդդեմ Ուկրաինայի (Shabelnik v. Ukraine) գործով վճիռ, 2009թ. փետրվարի 19, գանգատ 
թիվ 16404/03, կետ 52):

Միևնույն ժամանակ, պետք է արձանագրել, որ բնակարանի վարձը չվճարելու հանգամանքը, եթե 
նույնիսկ այն առկա է, չի վկայում խարդախություն կատարելու հանցակազմի մասին, այն 
կարգավորվում է քաղաքացիաիրավական հարաբերություններով և որևէ կերպ չի կարող վկայել 
հանցագործություն կատարելու կասկածանքի բավարար հիմքերի առկայության մասին: 

Ուստի, ելնելով վերոգրյալից, դատապարտում ենք տրանսգենդեր Հ.-ի նկատմամբ քաղաքացի Ա.-ի և 
իր ընկերների կողմից իր բնակարանում հարձակման ենթարկվելը, ինչպես նաև ոստիկանության 
գործողությունները, որոնք, առանց բավարար հիմքերի Հ.-ի նկատմամբ կազմել են բերման 
ենթարկելու արձանագրություն և ժամանակավորապես սահմանափակել նրա ազատությունը: 

Սույն հայտարարությունը կուղարկվի նաև ՀՀ մարդու իրավունքների պաշտպանին, ումից 
ակնկալում ենք պատշաճ քննություն ոստիկանության գործողությունների իրավաչափության 
նկատմամբ: 

Ինչպես տեսնում եք, նույնսիկ համավարակը ատելությամբ լցված մարդկանց ետ չի պահում իրենց 
խտրական և հանցավոր գործողություններն իրագործելուց։ Դեռ հակառակը, այս օրերին ԻԿՀԿ 
իրավաբանի զբաղվածությունն էլ ավելի է շատացել, վերջինս ստանում է բռնության ենթարկված և 
խտրականացված տրանսգենդեր անձանց բազմաթիվ զանգեր և բողոքներ:

            ՀԿ այցելուներ

  

                Սիրելի ընթերցողներ, վերոնշյալ թվերը հաշվարկվել են
                                           կարանտինից առաջ։

113

65

30

3

 Համայնքային միջոցառումների                     

մասնակիցներ

      Իրավաբանական 

 խորհրդատվություններ

Դատական նոր գործեր

